
I Z V J E Š T A J / I Z V J E Š Ć E

O REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

na dan 31. decembra/prosinca 2002. godine

FEDERALNO MINISTARSTVO ZA PITANJA BORACA I INVALIDA ODBRAMBENO-

OSLOBODILAČKOG RATA/FEDERALNO MINISTARSTVO ZA PITANJA BRANITELJA I INVALIDA DOMOVINSKOG RATA

Sarajevo, april/travanj 2003. godine

MENADŽMENTU FEDERALNOG MINISTARSTVA ZA PITANJA BORACA I INVALIDA ODBRAMBENO-OSLOBODILAČKOG RATA/FEDERALNOG MINISTARSTVA ZA PITANJA BRANITELJA I INVALIDA DOMOVINSKOG RATA 

IZVJEŠTAJ/IZVJEŠĆE REVIZORA

1. Obavili smo reviziju finansijskih/financijskih izvještaja/izvješća Federalnog ministarstva za pitanja boraca i invalida odbrambeno-oslobodilačkog rata/Federalnog ministarstva za pitanja branitelja i invalida domovinskog rata na dan 31.12.2002. godine. Za ove izvještaje/izvješća odgovoran je menadžment Ministarstva. Naša odgovornost se svodi na izražavanje mišljenja o tim finansijskim/financijskim izvještajima/izvješćima na temelju provedene revizije.

2. Reviziju smo obavili na osnovu ovlaštenja u skladu sa Zakonom o reviziji (Sl. novine FBiH, br. 48/99), i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim/financijskim izvještajima/izvješćima značajnih pogrešaka kao i da li su finansijske/financijske transakcije izvršene u skladu sa zakonskim propisima. Revizija je uključila ispitivanja, testiranja i prikupljanje dokaza koji podkrijepljuju iznose i objave u finansijskim/financijskim izvještajima/izvješćima. Revizija također obuhvata ocjenu primjenjenih računovodstvenih načela i vrijednovanje sveukupne prezentacije finansijskih/financijskih izvještaja/izvješća. Vjerujemo da je provedena revizija pouzdani osnov za izražavanje našeg mišljenja.

3. U vezi sa finansijskim/financijskim izvještajima/izvješćima Federalnog ministarstva za pitanja boraca i invalida odbrambeno-oslobodilačkog rata/Federalnog ministarstva za pitanja branitelja i invalida domovinskog rata na dan 31.12.2002. godine skrećemo pažnju na slijedeće činjenice:
· Jedinstven zakon o pravima boraca nije donesen ni u 2002. godini – nastavljeno funkcionisanje paralelnih pravnih okvira i pri tome neujednačen pravni i socijalni položaj korisnika prava;

· Upravni i finansijski nadzor i zakonska revizija nisu ostvareni u skladu sa nadležnostima i potrebama Ministarstva, što je uticalo na netransparentno trošenje budžetskih sredstava;

· Rashodi koji se odnose se na invalidnine i izuzetno materijalno obezbjeđenje nisu priznati i evidentirani u obračunskom periodu u kojem je obaveza za plaćanje i nastala u skladu sa načelom modificiranog nastanka događaja;

· Neizmirene obaveze za invalidnine i izuzetno materijalno obezbjeđenje iz 1998. godine, 1999. godine, 2001. godine i 2002. godine koje čine oko 40% odobrenog budžeta ovog Ministarstva za 2002. godinu nisu prikazane na bilansnim pozicijama Ministarstva;

· Popis imovine i obaveza nije izvršen u skladu sa Pravilnikom o knjigovodstvu budžeta/proračuna u FBiH;

· Preporuke Ureda za reviziju budžeta FBiH za 2001. godinu Ministarstvo nije u potpunosti ispoštovalo. 

4. Po našem mišljenju, a na osnovu izvršene revizije, finansijski/financijski izvještaji/izvješća na dan 31.12.2002. godine ne daju istinit i fer pregled o finansijskom položaju Federalnog ministarstva za pitanja boraca i invalida odbrambeno-oslobodilačkog rata/Federalnog ministarstva za pitanja branitelja i invalida domovinskog rata.

IZVJEŠTAJ/IZVJEŠĆE

O  OBAVLJENOJ  REVIZIJI FINANSIJSKIH/FINANCIJSKIH IZVJEŠTAJA/IZVJEŠĆA

FEDERALNOG MINISTARSTVA ZA PITANJA BORACA I INVALIDA ODBRAMBENO-OSLOBODILAČKOG RATA/FEDERALNOG MINISTARSTVA ZA PITANJA BRANITELJA I INVALIDA DOMOVINSKOG RATA


za 2002.godinu

1 UVOD

Na osnovu ovlaštenja, a u skladu sa Zakonom o reviziji budžeta/proračuna u FBiH (Sl. novine FBiH br. 48/99) obavljena je revizija finansijskih/financijskih izvještaja/izvješća na dan 31.12.2002. godine Federalnog ministarstva za pitanje boraca i invalida odbrambeno-oslobodilačkog rata / Federalnog ministarstva za pitanja branitelja i invalida domovinskog rata (u daljem tekstu Ministarstva).

Reviziju finansijskih/financijskih izvještaja/izvješća za 2002. godinu, obavili su: 

Anica Pudar, dip.oec. ovlašteni revizor i

Maida Karić, dipl. oec. mlađi revizor

Revizija je obavljena u periodu od 17.03. - 08.04.2002. godine, sa prekidima, u prostorijama Ministarstva u ul. Alipašina br. 41 u Sarajevu u prisustvu ovlaštenih predstavnika od strane Ministarstva.

2 OPĆI PODACI

Ministarstvo je formirano na osnovu Zakona o federalnim ministarstvima i drugim tijelima federalne uprave (Sl. novine FBiH 8/95, 3/96, 9/96, i 48/99). Ministarstvo vrši upravne, stručne i druge poslove utvrđene zakonom koji se odnosi na utvrđivanje jedinstvene politike i pripremanje sistematskih propisa kojim se regulišu osnovna socijalno-statusna pitanja vojnih invalida, porodica poginulih boraca i nezaposlenih boraca i boraca drugih oslobodilačkih ratova i sudionika oslobodilačkih pokreta i zaštitu ratnih i mirnodopskih vojnih invalida; zaštitu članova porodice poginulih, nestalih i umrlih, kao i umrlih ratnih i umrlih vojnih invalida; upravni i finansijski nadzor izvršavanja zakona i drugih propisa iz oblasti boračko-invalidske zaštite u skladu sa Ustavom i zakonom; daje mišljenja na propise koji pripremaju drugi organi, a odnose se na socijalna-statusna prava ovih kategorija; osiguravanje sredstava za finansiranje prava propisanih federalnim zakonima i drugim federalnim propisima; utvrđuje način isplate i usklađivanje mjesečnih novčanih primanja; izgradnju, uređenje i održavanje spomen obilježja grobalja boraca i stratišta nevinih žrtava; kontrolu namjenskog trošenja sredstava i vođenje propisanih evidencija iz nadležnosti ovog Ministarstva.

Unutrašnja organizacija i način rada Ministarstva utvrđeni su Pravilnikom o unutrašnjoj organizaciji br. 01-025-388/01 od 10.05.2001.godine i Pravilnikom o izmjenama i dopunama Pravilnika o unutrašnjoj organizaciji broj 01-02-51/02 od 18.07.2002, na koje je Vlada dala saglasnost. Poslovanje Ministarstva se odvija  kroz osnovne  organizacijske jedinice, i to: 

Sektor za boračko-invalidsku zaštitu, 

Sektor za financije i informacioni sistem, 

Sektor za pravne i opšte poslove.

Unutar sektora za boračko-invalidsku zaštitu postoje slijedeće unutrašnje organizacijske jedinice:

Odsjek za rješavanje u drugostepenom upravnom postupku, 

Odsjek za prvostepeno rješavanje i zakonsku reviziju.

U sektoru za finansije i informacioni sistem postoje slijedeće unutrašnje organizacione jedinice i to:

Odsjek za finansije,

Odsjek za informacioni sistem. 

Ministarstvom rukovodi ministar, a sektorima pomoćnici ministra. Na dan 31.12.2002. godine u Ministarstvu je bilo uposleno 29 radnika (26 u radnom odnosu i 3 neraspoređena).

2.1 NAPOMENE UZ OPĆE PODATKE

U Ministarstvu za pitanje boraca i invalida odbrambeno-oslobodilačkog rata/Ministarstvu za pitanje branitelje i invalida domovinskog rata i u 2002. godini nastavljeno je funkcionisanje paralelnih pravnih okvira – tri važeća Zakona, i pri tome neujednačeni pravni i socijalni položaj korisnika prava boračko-invalidske zaštite. 

Invalidsko-boračka populacija svoja prava ostvaruje preko općinskih organa nadležnih za boračko-invalidsku zaštitu i uprava kantona/županija, za koje ne postoji utvrđena jedinstvene politika i sistemski propisi kojima se regulišu osnovna prava ove populacije. Pripadnici invalidsko-boračke populacije iz reda Armije FBiH ostvaruju svoja prava na osnovu Zakona o osnovnim pravima vojnih invalida i porodica palih boraca (Sl. list RBiH br. 2/92) i Zakona o izuzetnom materijalnom obezbjeđenju ratnih vojnih invalida i porodica poginulih boraca (Sl. list RBiH br. 33/95, 37/95 i 17/96). Pripadnici iz reda HVO ostvaruju svoja prava na osnovu Zakona o zaštiti vojnih invalida i obitelji poginulih i nestalih branitelja (N. list Hrvatske Republike Herceg-Bosne br. 36/94 i 24/95).

 Zakonom o zaštiti vojnih invalida i obitelji poginulih i nestalih branitelja isključeno je ostvarenje prava korisnika boračko-invalidske zaštite iz II svjetskog rata. Ministarstvo je sa upravama županija postiglo dogovor o preuzimanju prava iz II svjetskog rata. Tokom 2002. godine po ovom osnovu Ministarstvu se obratilo ukupno oko 230 korisnika i ostvarilo prava u skladu sa Zakonom.

Za provođenje navedenih propisa i otklanjanje mnogih nejasnoća i dilema iz ove oblasti u Ministarstvu su urađene mnoge instrukcije za rad u općinskim službama. Isto tako izdato je Rješenje o postupanju rada županijskih/kantonalnih uprava i ministarstava za pitanja branitelja na području općina ukinute Hrvatske Republike Herceg-Bosne. 

Neujednačen pravni i socijalni položaj korisnika boračko-invalidske zaštite ukazivali su na neminovnost intezivne pripreme jedinstvenog Zakona za sve borce odbrambeno-oslobodilačkog rata u FBiH. Napravljene su tri verzije prednacrta Zakona, i još uvijek postoje suprotstavljena mišljenja o bitnim pitanjima, kao što su obuhvat korisnika, osnovica za obračun, omjer sredstava za RVI i porodice poginulih boraca, pa je nephodno dalje usaglašavanje, kako bi se mogao pripremiti konačan tekst prednacrta Zakona, koji bi se uputio u dalju zakonsku proceduru.

U pripremi radne verzije Zakona ekspertni tim Svjetske banke je pružao Ministarstvu stručnu pomoć u implementiranju iskustva razvijenih zemalja, kao i na izgradnji osnovnih principa za usklađivanje obima i vrste prava sa ekonomskim mogućnostima.

3 CILJ REVIZIJE

Cilj revizije finansijskih/financijskih izvještaja /izvješća za 2002. godinu je da omogući revizoru da izrazi mišljenje o tome da li su finansijski/financijski izvještaji/izvješća pripremljeni, u svakom značajnom pogledu u skladu sa važećom zakonskom regulativom. Revizija je planirana i izvršena sa ciljem pribavljanja realne osnove da li finansijski/financijski izvještaji/izvješća odražavaju tačan i istinit prikaz poslovanja tokom godine i stanja na kraju godine. Revizija će utvrditi da li su poduzete sve mjere za čuvanje javnih prihoda i da li su isplate javnih rashoda ili korištenje javnih prihoda vršene po odgovarajućim propisima i za svrhe utvrđene tim propisima. Cilj revizije je i da utvrdi da li je Ministarstvo postupilo po preporukama iz Izvještaja o obavljenoj reviziji za 2001. godinu.

Revizija također uključuje i davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i što efikasniji rad interne kontrole.

4 MENADŽMENT I PRETHODNA REVIZIJA

U Izvještaju o provedenoj reviziji finansijskih izvještaja za 2001. godinu date su preporuke od strane Ureda za reviziju, sa kojima se Ministarstvo složilo i obavezalo ih se pridržavati u svom poslovanju, u narednom periodu. Ovaj odjeljak daje nalaz o tome koje preporuke je Ministarstvo stvarno i provelo u svom poslovanju tokom 2002. godine.

Tim za reviziju je konsatovao da Ministarstvo nije postupilo po slijedećim preporukama:

Nije donesen jedinstven Zakon o pravima boraca, RVI, porodica šehida i poginulih boraca i odbrambeno oslobodilačkog rata za cijelu teritoriju FBiH;

Nije utvrđen plan ostvarenja funkcije finansijskog i upravnog nadzora u skladu sa Pravilnikom  o unutrašnjoj organizaciji, niti pisane procedure u pogledu broja i vremenskog razdoblja revizija po kantonima/županijama; 
Nije uspostavljen jednoobrazan sistem distribucije novčanih sredstava prilikom isplate invalidnina i izuzetnog materijalnog obezbjeđenja za sve kantone/županije;

Za neisplaćena  i vraćena sredstva za invalidnine i izuzetno materijalno obezbjeđenje nije utvrđena analitička evidencija stvorenih i deponovanih obaveza; 

U glavnoj knjizi nije obezbjeđena analitiča evidencija vezano za rashode invalidnina, izuzetnog materijalnog obezbjeđenja i proviziju PTT-a. Rashodi nisu priznavani u obračunskom periodu u kome je i obaveza za plaćanje nastala, bez obzira da li je izvršeno i samo plaćanje;

Godišnji popis imovine, obaveza i potraživanja nije obavljen u skladu sa članom 73, 74 i 75 Pravilnika o knjigovodstvu budžeta u FBiH.

Tim za reviziju je konstatovao da je Ministarstvo, u skladu sa preporukama Ureda za reviziju, donijelo Pravilnik o plaćama službenika i Pravilnik o izmjenama i dopunama pravilnika o unutrašnjoj organizaciji. 

5 NALAZI I PREPORUKE

Tim za reviziju je primjenio procedure na temelju uzorka (FBiH standard revizije 230, 320, 520 i 530) i dokazne testove na Ministarstvu, u različitim procentima uzorka, ovisno od nivoa značajnosti bilansnih pozicija.

5.1 USKLAĐENOST SA ZAKONSKIM PROPISIMA

U toku revizije finansijskih/financijskih izvještaja/izvješća za 2002.godinu utvrdilo se da Ministarstvo nije postupilo u skladu sa važećim zakonskim propisima u sljedećim slučajevima:

U Federaciji postupak primjene i provođenja propisa iz oblasti boračko-invalidske zaštite nije jedinstven. I tokom 2002. godine u primjeni su posebni zakonski okviri za pripadnike iz reda Armije FBiH, a posebni za pripadnike iz reda HVO-a, što za posljedicu ima neujednačen pravni i socijalni položaj korisnika prava boračko-invalidske zaštite,

Upravni i finansijski/financijski nadzor u izvršavanju Zakona i drugih propisa iz oblasti boračko-invalidske zaštite na cijeloj teritoriji FBiH je proveden samo djelimično, odnosno nije ostvaren u skladu sa utvrđenim nadležnostima i potrebama. 

Priznavanje rahoda nije urađeno prema računovodstvenom načelu modificiranog nastaka događaja, koje znači da se rashodi priznaju u obračunskom razdoblju u kojem je obaveza za plaćanje i nastala, u skladu sa članom 21. Uredbe o računovodstvu budžeta u FBiH,

Ministarstvo nije postupilo u skladu članom 73, 74. i 75. Pravilnika o knjigovodstvu proračuna/budžeta FBiH, kojima je propisana obaveza budžetskih korisnika da najmanje jedanput godišnje (31. decembra/prosinca tekuće godine) usklade stanje sredstava i njihovih izvora iskazanih u knjigovodstvu sa stvarnim stanjem utvrđenih popisom (inventurom). U skladu s tim, neizmirene obaveze za invalidnine i izuzetno materijalno obezbjeđenje iz prethodnih perioda nisu iskazane ni u Bilansu stanja, niti su popisane redovnim godišnjim popisom,

Ministarstvo nije u potpunosti vršilo računovodstvenu kontrolu, niti su propisane procedure za unutrašnju kontrolu, u skladu sa Uredbom o načinu rada trezora, o sistemu glavne knjige trezora i načinu vođenja Jedinstvenog računa trezora, Zakonom o trezoru u FBiH i Uputstvom o izvršavanju budžeta sa Jedinstvenog računa trezora.

Preporuka: 
U poslovanju dosljedno primjenjivati zakonske, podzakonske i opće akte.

5.2 MENADŽMENT I SISTEM INTERNIH KONTROLA

Prilikom analize rada menadžmenta i sistema interne kontrole, a u skladu sa INTOSAI revizijskim standardima područja rada tačka 142. tokom revizije je izvršena procjena da li sistem interne kontrole pomaže zaštiti imovine i resursa, kao i da li osigurava tačnost i cjelovitost računovodstvenih evidencija u Ministarstvu.
Pravilnikom o unutrašnjoj organizaciji i njegovim izmjenama i dopunama utvrđena je rukovodna struktura Ministarstva. 

U cilju kontrole zakonitosti rada prvostepenih organa nadležnih za boračko-invalidsku zaštitu u vezi sa primjenom propisa iz oblasti boračko-invalidske zaštite, kao i kontrole pravilnog i namjenskog trošenja sredstava, Ministarstvo je kao jednu od osnovnih funkcija, dužno provoditi upravni i finansijski nadzor. 
Upravni i finansijski nadzor nije izvršen u potrebnom obimu, u skladu sa djelokrugom rada Ministarstva, niti je ostvaren u skladu sa nadležnostima Ministarstva. 
Zakonska revizija prvostepenih rješenja, kojima se utvrđuju prava korisnika, nije u cjelosti izvršena u skladu sa Zakonom o boračkim pravima i pojedinačnim zahtjevima. 
Ministarstvo je u skladu sa članom 10. Pravilnika o unutrašnjoj organizaciji i primjedbama Ureda za reviziju budžeta za 2001. godinu obavilo djelimični upravni i finansijski nadzor izvršavanja zakona i propisa iz oblasti boračko-invalidske zaštite. Komisiji za upravni i finansijski nadzor dostavljeno je 151 predmet iz 16 općinskih službi BIZ, metodom uzorka. Revizijski tim ukazuje na činjenicu da je izvršen upravni i finansijski nadzor 151 predmeta, a da je ukupan broj korisnika boračko-invalidske zaštite na teritoriji Federacije 98.291. U Ministarstvu je tokom 2002. godine izvršen upravni nadzor nad zakonitošću i isplati po rješenjima ličnog i porodičnog izuzetnog materijalnog obezbjeđenja kod 2086 predmeta. Obzirom da upravni i finansijski nadzor nije izvršen u obimu koji bi dao razumno uvjerenje da su poduzete sve radnje u cilju racionalizacije trošenja budžetskih sredstava, to ukazuje na činjenicu da Ministarstvo nema cjeloviti uvid u zakonitost i pravilnost upravnog rješavanja o sticanju prava na boračko-invalidsku zaštitu nižih organa (kojima je ovo Ministarstvo nadležno), niti u pravilnost utvrđivanja visine iznosa za pojedine vidove ove zaštite i evidentiranje izvršenih isplata shodno Zakonu, pa time i da nije u mogućnosti pratiti zakonitost rada ovih organa. Sve ovo je imalo za posljedicu da Ministarstvo ne raspolaže validnim podacima o stvarnim mjesečnim potrebama novčanih sredstava za isplatu prava po ovom osnovu, niti o stvarnom broju korisnika boračko-invalidske zaštite. Ministarstvo raspolaže podacima o broju korisnika i mjesečnim novčanim potrebama koje crpi iz pojedinačnih zahtjeva kantona/županija, a za koje nije sigurno da predstavljaju realnu sliku stvarnog stanja. 

Kantonalna ministarstva, odnosno županijska ministarstva i uprave dostavljaju ovom Ministarstvu mjesečne zbirne zahtjeve sa iznosima potrebnih novčanih sredstava. Uz zahtjeve, po proceduri Ministarstva, kantoni/županije su bili obavezni dostavljati spiskove korisnika prava, sa pojedinačnim iznosima tih prava, koji treba da budu usklađeni sa zbirnim zahtjevima. Kantonalna ministarstva za pripadnike invalidsko-boračke populacije iz reda Armije FBiH su dostavljali spikove korisnika prava Ministarstvu, a županijske uprave i ministarstva nisu dostavljali spiskove Ministarstvu za korisnike prava iz reda HVO (osim nepotpunih spiskova za novembar i decembar 2002. godine, bez pojedinačnih iznosa, po izjavi odgovorne osobe, i koje Tim za reviziju nije dobio na uvid). Ministar je u svojim nastojanjima da osigura potupne spiskove dobio pismenu podršku od OHR-a i Vlade FBiH. Shodno tome, angažovana je finansijska policija za utvrđivanje valjanih i potpunih podataka o visini primanja i broju korisnika. U periodu vršenja revizije Finansijska policija je Ministarstvu dostavila izvode iz izvještaja o obavljenom inspekcijskom nadzoru u dvije županije, a konačan izvještaj o inspekcijskom nadzoru nije dostavljen.

Evidencija transakcija i poslovnih događaja se vodi u okviru federalnog Trezora, a podaci i zahtjevi se unose u sistem on line vezom preko vlastite radne stanice. Sistematizacija radnih mjesta u Sektoru za finansije i informacioni sistem nije usklađena sa stvarnim potrebama ovog Sektora u uslovima trezorskog poslovanja. U Ministarstvu nije sačinjen Pravilnik o knjigovodstvu u skladu sa specifičnim potrebama Ministarstva, što je za posljedicu imalo dosta propusta u evidentiranju poslovnih transakcija. Nisu sačinjene pisane procedure o kretanju dokumentacije u ovakvim uslovima poslovanja. Računovodstvena kontrola koja podrazumjeva provjeru valjanosti postojanja obaveza i provjeru valjanosti kontiranja, a koja bi trebala da se vrši redovnim poslovanje je samo formalnog karaktera i ne spriječava nastajanje grešaka i propusta. Jedan dio računa ne predstavlja vjerodostojan dokument za isplatu sredstava, jer ne posjeduju elemente koji su neophodni za valjanost računa (jedinica mjere, količina, cijena), jedan dio računa nije propisno odobren, potpisan i likvidiran od strane odgovornih osoba. Ne postoji kontrola nad utroškom sredstva za pojedine vrste rashoda (troškovi telefona, mobitela, goriva). 

Kancelarijsko poslovanje nije u cjelosti usaglašeno sa odredbama propisa o kancelarijskom poslovanju. U Ministarstvu ne postoji pisani akt o evidenciji i protoku dokumentacije između sektora i unutar pojedinih sektora, čije pridržavanje bi omogućilo uspješno obavljanje kancelarijskih poslova i kompletiranje dokumentacije za arhivu.

Preporuka:

Menadžment treba da uspostavi funkciju interne kontrole kao skup postupaka kojih će se pridržavati svi uposleni , a u svrhu postizanja ciljeva na području

Efikasnog poslovanja, 

Pouzdanog finansijskog izvještavanja, 

Usklađenosti sa zakonskim propisima.

Usvojiti računovodstvene politike, te usvesti takve kontrolne postupke kojima se osigurava nadzor nad imovinom i polovnim knjigama, a što se postiže zahtjevom uposlenim u poštivanju odgovarajućih pisanih uputstava.

5.3 ZNAČAJNOST KOD IZVJEŠTAVANJA

Ministarstvo hrvatskih branitelja iz Domovinskog rata Republike Hrvatske i Ministarstvo za ljudska prava i izbjeglice Vijeća ministara BiH zaključili su u decembru 2001. godine Protokol o pomoći u stambenom zbrinjavanju stradalnika domovinskog rata u Bosni i Hercegovini iz postrojbi HVO.  Pomoć je osigurana u građevinskom materijalu, za izgradnju 554 tipske obiteljske kuće 8x9m2, čija pojedinačna cijena po specifikaciji iznosi 8.103,62 EUR, a čija realizacija je započela u 2002. godini. Ovim Protokolom je utvrđeno je da su izvrsna tjela ovih aktivnosti Federalno ministarstvo za pitanje branitelja i invalida domovinskog rata, te županijska ministarstva ili uprave za pitanje branitelja, koja su bila u obavezi obavijestiti sva relevantna tjela, organizacije, interesne skupine, uključujući korisnike Programa o realizaciji Programa i mogućnosti sudjelovanja u istom. 

Revizijskom timu nisu dati na uvid sačinjeni kriteriji na osnovu kojih se vršila dodjela pomoći. Nije sačinjena lista prioritetnih korisnika za dodjelu pomoći. Ugovori zaključeni sa korisnicima ne sadrže prateću dokumentaciju iz koje bi se moglo utvrditi da korisnici pripadaju kategoriji stradalnika domovinskog rata u BiH iz postrojbi HVO-a. 

U Ministarstvu nije formirana komisija za dodjelu pomoći. Timu za reviziju nije dat na uvid izvještaj o realizaciji ovog Programa. 

5.4 IZVRŠENJE BUDŽETA

Planirani prihodi i primici u budžetu/proračunu za 2002. godinu iznosili su 343.399.636 KM. Ministarstvo je prikazalo raspoloživa sredstva za 2002. godinu u iznosu od 313.905.483 KM. 

U 2002. godini, na zahtjev Ministarstva, Vlada FBiH je donijela Odluku o unutrašnjoj preraspodjeli troškova kojom se nedovoljno planirani izdaci pokrivaju na teret više planiranih troškova na određenim pozicijama. 

Iz usvojenog budžeta Ministarstva za 2002. godinu Zaključkom Vlade o listi odgođenih plaćanja iz budžeta FBiH za 2002. godinu se odgađa isplata transfera za neisplaćene invalidnine i materijalno osiguranje u iznosu 29.479.000 KM. 

Vlada FBiH je prihvatila informaciju Federalnog ministarstva finansija o potrebama  za dodatno smanjenje javne potrošnje i donijela Zaključak kojim je prihvatila prijedlog ostvarene potrošnje po svakom budžetskom korisniku do 30.09.2002. godine (bez prava prenošenja neiskorištenih planiranih sredstava u IV kvartal) i prijedlog smanjivanja potrošnje za 10% u IV kvartalu 2002. godine. Shodno tome, Ministarstvu su trebala biti umanjena raspoloživa sredstva za 173.951 KM na slijedećim pozicijama, u slijedećim iznosima: 

	· Putni troškovi


    
	5.985,31 KM

	· Nabavka materijala

  
	 1.377,27 KM

	· Izdaci za tekuće održavanje
    
	6.525,55 KM

	· Ugovorene usluge


	160.062,20 KM.


Za nastale izmjene za koje je Vlada FBiH donijela Zaključke nije vršeno uravnoteženje budžeta/proračuna, niti je dostavljeno Parlamentu FBiH na razmatranje i usvajanje prije njegovog izvršenja. 
Napominjemo da Tim za reviziju nije bio u mogućnosti dobiti informaciju u Ministarstvu o tome na koji način se došlo do planiranih iznosa evidentiranih u Trezoru za pojedine pozicije rashoda,  s obzirom da pojedini planirani iznosi rashoda u obrascu Godišnji izvještaj o izvršenju budžeta nisu usklađeni sa pomenutom preraspodjelom i smanjenjem budžeta za 2002. godinu. 
5.4.1 RASHODI

Ukupni rashodi i izdaci Ministarstva prikazani u Godišnjem izvještaju o izvršenju budžeta iznose 312.649.782 KM, što je 91% u odnosu na plan. Struktura planiranih i ostvarenih rashoda prikazana je na slijedeći način:

	Rb
	Opis
	2002.  godina
	Index

	
	
	Budžet
	Budžet evidentiran u Trezoru
	Izvršenje

budžeta
	

	1
	2
	3
	4
	5
	6(5/3)

	 A. RASHODI I IZDACI (I+II)
	343.399.636
	313.905.483
	312.649.782
	91,04

	      I   Tekući rashodi 
	343.168.636
	313.674.483
	312.528.040
	91,07

	       a)  Plaće naknade (1+2)
	477.500
	507.198
	461.642
	96,67

	1
	Bruto plaće i naknade
	387.500
	387.500
	345.247
	89,09

	  2
	Naknade troškova zaposlenih
	90.000
	119.698
	116.395
	129,32

	3
	b)  Doprinos poslodavca
	43.100
	43.100
	38.398
	89,09

	       c)  Izdaci za materijal i usluge
	585.060
	299.909
	212.835
	36,37

	4
	Putni troškovi
	4.704
	26.718
	11.737
	249,51

	5
	Izdaci za energiju
	2.940
	11.940
	5.493
	186,83

	6
	Izdaci za komunalne usluge
	6.860
	38.860
	38.499
	561,20

	7
	Nabavka materijala
	10.290
	12.911
	10.760
	104,56

	8
	Izdaci za usluge prijevoza i goriva 
	13.818
	33.818
	25.974
	187,97

	9
	Izdaci za tekuće održavanje
	10.878
	14.352
	11.247
	103,39

	10
	Izdaci za osiguranje i bank.usluge
	8.624
	3.624
	552
	6,40

	11
	Ugovorene i dr. usluge
	526.946
	157.685
	108.573
	20,60

	      d) Tekući grantovi 
	342.062.976
	312.824.276
	311.815.165
	91,15

	12
	Grantovi pojedincima
	    308.100.000
	308.340.300
	307.837.742
	99,91

	13
	Grantovi pojedincima za neisplaćene obaveze iz prethodnih godina
	29.479.000
	-
	-
	0

	14
	Grantovi neprofitnim organizacijama
	4.483.976
	4.483.976
	3.977.423
	88,70

	     II     Kapitalni izdaci
	231.000
	231.000
	121.742
	52,70


Dajemo grafički prikaz planiranih sredstava, raspoloživih sredstava i ostvarenih rashoda, kao i strukturu ostvarenih rashoda:

[image: image6.png]



[image: image7.emf]Grafički prikaz strukture ostvarenih rashoda u 2002.god.

Grantovi neprofitnim 

organizacijama; 1,27%

Kapitalni izdaci; 0,04%

 Izdaci za materijal i 

Bruto plaće i naknade; 

0,11%

0,01%

Naknade troškova 

Grantovi pojedincima; 

98,46%


Zbog nerealnog planiranja zbog čega su uslijedile preraspodjele unutar pojedinih pozicija troškova,  te smanjenjem troškova na osnovu Zaključka Vlade došlo je do znatnog odstupanja ostvarenih pojedinih pozicija rashoda u odnosu na planirana sredstva budžetom za 2002. godinu.

Izdaci za bruto plaće i naknade plaća ostvareni su u iznosu 345.247 KM, odnosno 10,91% manje u odnosu na plan. Revizijom je izvršen uvid u obračun plaće za januar, juni i decembar  2002. godine, a uvidom u pojedinačna Rješenja utvrđeno je:

da za novoprimljene radnike u Rješenju o zasnivanju radnog odnosa nije utvrđen koeficijent za obračun plaće,

za službenike koji su unaprijeđeni u posebna zvanja nisu izdavana posebno Rješenja o unaprijeđenju, niti o povećanju koeficijenta,

za utvrđeni koeficijent u Rješenju broj 03-34-306 od 01.01.2002. godine nije postojao dokaz o nivou  potrebne školske spreme,

isplata naknade plaće za prekovremeni rad se vršila na osnovu Rješenja broj 04-34-646 od 01.08.2001. godine o unaprijed određenom broju sati prekovremenog rada, a bez stvarne evidencije o obavljenom prekovremenom radu.

Za uposlenike kojima posebnim Rješenjem nije određen pripadajući koeficijent, kao za uposlenike koji su unaprijeđeni u posebna zvanja, a za koje nisu izdata posebna Riješenja, Tim za reviziju je utvrdio da se obračun plaće vrši na bazi koeficijenata navedenih u pisanom aktu – pripremi za obračun plaće. Ovaj akt, koji nije potpisan od odgovorne osobe, je osnova za obračun i isplatu plaće službenika Ministarstva koje vrši Stručna služba za zajedničke poslove organa i tjela FBiH.

Tokom 2002. godine u radni odnos su primljena tri uposlenika u skladu sa Zakonom o radnim odnosima i plaćama službenika organa uprave u FBiH. U skladu sa Uredbom o prestanku važenja uredbe o osnivanju odjeljenja za pitanja boraca i invalida odbrambeno-oslobodilačkog rata Brčko Distrikt za četiri uposlenika je prestao radni odnos, a tri uposlenika su stavljena na raspolaganje u ovom Ministarstvu.

U Ministarstvu je sistematizovano, u skladu sa Pravilnikom o izmjenama i dopunama pravilnika o unutrašnjoj organizaciji na koji je 18.07.2002. godine Vlada FBiH dala saglasnost, 35 radnih mjesta. Na dan 31.12.2002. godine je bilo popunjeno 26 radnih mjesta. Budžetom za 2002. godinu je predviđeno 36 uposlenika.

Naknade troškova zaposlenih iznose 116.395 KM, a struktura navedenih troškova je sljedeća:

	· Naknada za topli obrok tokom rada
	64.172 KM                         

	· Naknada za prijevoz na posao i sa posla

	16.039 KM                       

	· Naknada za korištenje privatnog automobila u sl.svrhe
 
 
	 1.746 KM                    

	· Naknada za odvojeni život

  

  
	6.057 KM   

	· Naknada za regres za godišnji odmor



	15.731 KM                                         

	· Jubilarne nagrade za stabilnost u radu


 
	  6.544 KM                              

	· Pomoć u slučaju smrti ili teže invalidnosti
  

 
	 6.106 KM                            


Uvidom u dokumentaciju utvrdili smo da je u Ministarstvu, u pojedinim slučajevima, istovremeno i za istu osobu izvršena isplata naknade za topli obrok i dnevnice za službeni put, što je u suprotnosti sa odredbama Uredbe o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tijela federalne uprave i Kolektivnim ugovorom za službenike organa uprave i sudske vlasti FBiH.

Isplata ostalih naknada je izvršena u skladu sa odredbama navedenih propisa. 

Izdaci za materijal i usluge prikazani su u iznosu od 212.835 KM. Uvidom u dokumentaciju utvrđeno je da su putni troškovi isplaćivani na osnovu obrasca Putni račun,  sačinjenog od strane Stručne službe za zajedničke poslove FBiH, bez urednog i potpunog likvidiranja istog. U okviru izdataka za komunalne usluge najznačajnije stavke predstavljaju izdaci telefonskih i poštanskih usluga. Na ovoj poziciji sadržani su i troškovi mobilnih telefona i utvrđeno je da u svim slučajevima nije ispoštovan Zaključka Vlade FBiH o ograničenju troškove službenih mobilnih i fiksnih telefona i drugih telefona u federalnim organima uprave. Troškove mobilnih telefona iznad iznosa utvrđenog Zaključkom nisi snosili uposlenici koji ostvaruju pravo na upotrebu službenog mobitela, niti je dato odobrenje za prekoračenje limitiranog iznosa. Nabavka administrativnog materijala u 2002. godini vršena ja na osnovu odabira najpovoljnijeg ponuđača iz 2001. godine. Timu za reviziju nije dat na uvid odabir najpovoljnijeg ponuđača za 2002. godinu. Najveću stavku na poziciji usluga prijevoza i goriva čine troškovi goriva. Utvrđeno je da Ministarstvo nema usvojene procedure, ni pravila o praćenju potrošnje goriva po pređenom kilometru, niti da se vrši bilo kakva evidencija o potrošnji goriva. 
Ugovorene i druge usluge prikazane su u iznosu 108.573 KM, što je u odnosu na plan manje za 418.373 KM ili za 79,40%. Razlog ovog odstupanja je procjena Ministarstva da će u prvoj polovini 2002. godine biti usvojen jedinstven Zakon o osnovnim pravima boraca, i da će se u skladu s tim Zakonom izvršiti revizija oko 20.000 predmeta za ocjenu stepena tjelesnog oštećenja pripadnika oružanih snaga, a na osnovu prosječne cijene Instituta za ocjenjivanje radne sposobnosti u oblasti penzijskog i invalidskog osiguranja. Obzirom da jedinstven Zakon nije usvojen, nije došlo do realizacija planirane revizije, pa time ni do ostvarenja planiranih izdataka za ove namjene. Najveće stavke u okviru ovih usluga čine isplata sredstava u iznosu:
57.500 KM Udruženju RVI Općine Donji Vakuf za pokriće troškova ugradnje građevinskog materijala u stambene objekte za šest (6) ratnih vojnih invalida sa visokim procentom vojnog invaliditeta, a na osnovu Odluke Vlade FBiH, sa pozicije tekuće rezerve,

28.632 KM pomoć u liječenju boračke populacije. U Ministarstvu nije formirana komisija za dodjelu ove pomoći. U Ministarstvu su propisani kriteriji da dodjelu pomoći. Pomoć je odobravana na osnovu podnesenih pismenih zahtjeva sa priloženom odgovarajućom medicinskom dokumentacijom i na osnovu pojedinačnih Odluka Ministra. 
Grantovi pojedincima su prikazani u iznosu 307.837.742 KM, a odnose se na:

	· invalidnine i izuzetno materijalno obezbjeđenje 

	307.551.171 KM

	· pomoć invalidnim licima za liječenje       
	110.271 KM

	· kupovina prigodnih poklona dobitnicima najvećih ratnih priznanja,a u povodu obilježavanja dana «Zlatni ljiljan»
       
	176.300 KM


Transfer (grant) za invalidnine i izuzetno materijalno obezbjeđenje odnosno rashodi za finansiranje neposredne boračko-invalidske zaštite prikazani su u finansijskim izvještajima u iznosu od 307.551.171 KM. Transferi za invalidnine učestvuju  98,40 % u ukupnim rashodima Ministarstva. 

Visina naknada za boračko-invalidsku zaštitu određena je Naredbom o načinu isplate i povećanju ličnih i porodičnih invalidnina od 04.05.1999. godine i  Vladinom Odlukom o utvrđivanju visine mjesečne svote osobne invalidnine I grupe od 25.08.1995 (Narodni list br. HR HB 30/95). Tokom 2002. godine nije vršeno usklađivanje visine naknada sa rastom plaća u FBiH.
Na poziciji tekućih grantova evidentirani su kumulativni podaci za invalidnine i izuzetno materijalno obezbjeđenje i provizija PTT za izvršenu uslugu distribucije novčanih sredstava do krajnjih korisnika prava. Na ovoj poziciji je evidentiran i povrat neisplaćenih invalidnina, kao stavka koja umanjuje ukupne rashode.
Ukupni zahtjevi kantona-županija za dvanaest mjeseci 2002. godine za invalidnine, izuzetno materijalno obezbjeđenje i proviziju pošte, na bazi podataka iz pomoćne evidencije Ministarstva, iznosili su 283.643.319,66 KM, što bi trebalo da predstavlja rashode po ovom osnovu za 2002. godinu. Minstarstvo nije ustrojilo analitičku evidenciju u glavnoj knjizi koja bi dala informaciju o tome koliko novčanih sredstava od ukupnog iznosa se odnosi pojedinačno na invalidnine, koliko na materijalno obezbjeđenje i koliko iznosi provizija pošte. Pomoćne evidencije Ministarstva, sačinjene na osnovu mjesečnih zahtjeva kantona/županija daju slijedeću informaciju o broju korisnika i visini prava:
	Rb
	Korisnici prava iz reda
	Broj korisnika
	Invalidnine u KM
	Provizija

BH Pošta u KM
	Ukupno u KM

	1
	2
	3
	4
	5
	6 (4+5)

	1
	Armije FBiH
	75.474
	218.785.402
	2.102.845
	220.888.247

	2
	H V O
	22.817
	62.755.073
	-
	62.755.073

	
	Ukupno
	98.291
	281.540.475
	2.102.845
	283.643.320


Isplata invalidnina po kantonima vrši se putem BH Pošte, a na osnovu ugovora zaključenog između Ministarstva i BH Pošte. Ugovorena provizija iznosi 1% od ukupno doznačenih sredstava za isplatu invalidnina i izuzetnog materijalnog obezbjeđenja. Isplata invalidnina po županijama vrši se putem Zagrebačke banke, na tekuće račune korisnika prava. U skladu sa ugovorom o otvaranju računa, Banka obračunava i naplaćuje od klijenta naknadu za usluge učinjene u vezi poslovanja po računu, a prema Odluci o tarifi naknada banke. U Ministarstvu nema evidentiranih naknada u vezi poslovanja po računu klijenta. Revizijom za 2002. godinu je utvrđeno da Ministarstvo nema pravi uvid u broj korisnika prava, pojedinačne iznose tih prava, nema uvid na koji način i kome se dodjeljuju sredstva koja Ministarstvo odobrava, kao i način upotrebe odobrenih sredstava. Stoga, revizijski tim smatra da Ministarstvo nije u potpunosti izvršavalo poslove i zadatke utvrđene djelokrugom rada Ministarstva.
Prema podacima Pošte iznos neisplaćenih (vraćenih) invalidnina u Trezor tokom 2002. godine je 2.093.370,31 KM (uključujući i neisplaćene invalidnine za novembar i decembar 2001. godine). U Ministarstvu nema evidencije za čije invalidnine je izvršen povrat, a po izjavi odgovorne osobe, ove evidencije postoje u općinskim službama za boračko-invalidsku zaštitu. Pošta dostavlja Ministarstvu mjesečni izvještaj o tome koliko je sredstava za invalidnine isplaćeno, a koliko je novčanih sredstava za invalidnine vraćeno u Trezor, zbirno po kantonima. U Trezoru se za vraćene invalidnine storniraju (umanjuju) rashodi. Međutim, Ministarstvo nije vršilo usaglašavanje evidentiranih povrata u Glavnoj knjizi Trezora sa podacima dobivenim od pošte. Ovako evidentiranje povrata nije u skladu sa Pravilnikom o knjigovodstvu budžeta/proračuna, prema kojem bi se vraćene invalidnine trebale evidentirati kao deponovane obaveze, jer je po njima već jednom stečeno pravo i trebale bi biti isplaćene kad se za to steknu uslovi.  
Uvidom u glavnu knjigu utvrđeno je da su na poziciji tekućih grantova sadržane i isplaćene invalidnine sa uključenom provizijom iz novembra i decembra 2001. g. u iznosu 23.921.127 KM, što nije u skladu sa računovodstvenim načelom modificiranog nastanka događaja i za ovaj iznos su više iskazani rashodi 2002. godine. 

Isto tako, utvrđeno je da nisu evidentirane invalidnine za dva kantona za 12/2002. godine, u ukupnom iznosu 4.641.549 KM, koje su isplaćene tokom 2003. godine, na teret budžeta 2003. godine, što takođe nije u skladu sa računovodstvenim načelom modificiranog nastanka događaja, i za ovaj iznos su rashodi 2002. godine podcjenjeni. 
Evidencija ovih grantova u Glavnoj knjizi se nije usaglašavala sa pomoćnom evidencijom, i na kraju godine ove dvije evidencije prikazuju različito stanje rashoda za invalidsko-boračku zaštitu za 2002. godinu, te se kao takve ne mogu prihvatiti i potvrditi od strane revizijskog tima.
Transfer pojedincima prikazan u iznosu 110.271 KM, odnosi se na pomoć u liječenju boračke populacije. Ovdje se radi o istoj vrsti pomoći koja je obrazložena kod ugovorenih usluga. Skrećemo pažnju da je ista vrsta izdataka evidentirana na različite pozicije rashoda, što nije u skladu sa Pravilnikom o knjigovodstvu budžeta u FBiH.
Odlukom Vlade FBiH broj 216/02 od 06.06.2002. godine sa pozicije tekuće rezerve osigurana su sredstva u iznosu od 176.300 KM, za kupovinu prigodnih poklona dobitnicima najvećeg ratnog priznanja “Zlatni ljiljan”, a povodom obilježavanja “Dana Zlatni ljiljan”. Sredstva su transferisana preko Ministarstva na račun Saveza dobitnika najvećih ratnih priznanja FBiH, koji je odlučivao o vrsti poklona, jednoobrazno za sve nosioce ovog priznanja. Ministarstvu su, u skladu sa Odlukom Vlade, dostavljeni objedinjeni spiskovi o uručenju poklona. 

Grantovi neprofitnim organizacijama iznose 3.977.423 KM, a odnose se na sredstva za osnivanje i rad Fondacije za pružanje pomoći u rješavanju stambenih pitanja pripadnika boračkih populacija. Odluku o osnivanju Fondacije donijela je Vlada FBiH (Odluka broj 191/02 od 16.05.2002. godine). Djelatnost Fondacije je pružanje pomoći u opravci i sanaciji porodičnih i stambenih zgrada, stanova u privatnom vlasništvu i stanova na kojima postoji stanarsko pravo, izgradnji novih stambenih jedinica, osiguranje povoljnih kredita za ove namjene i druge aktivnosti u skladu sa Statutom Fondacije. Fondacija je pravno lice, ima administrativnu, tehničku i finansijsku samostalnost i ima svoj žiro-račun. Nadzor nad radom Fondacije treba da vrši ovo Ministarstvo. Tokom 2002. godine su obavljene aktivnosti oko osnivanja Fondacije, tako da u 2002. godini Fondacija nije obavljala svoju djelatnost.

Transfer za isplatu neisplaćene invalidnine i materijalnog osiguranja iz prethodnih godina planiran je budžetom za 2002. godinu u ukupnom iznosu od 29.479.000 KM. Uvidom u dokumentaciju ova sredstva nisu doznačena Ministarsvu. Naime, Vlada FBiH je, ocjenjujući da stanje prikupljenih prihoda u Budžetu FBiH za izvještajni period nije na budžetom utvrđenom nivou, donijela Zaključak o listi odgođenih plaćanja iz Budžeta FBiH za 2002. godinu. Na listi odgođenih plaćanja sadržan je i transfer za isplatu neisplaćene invalidnine i materijalnog osiguranja iz prethodnih godina.

Kapitalni izdaci za 2002. godinu iznose 121.742 KM, a odnose se na nabavku stalnih sredstava za Ministarstvo u iznosu od 25.022 KM i nabavku automobila za invalide 100% I grupe u iznosu 96.720 KM. Budžetom za 2002. godinu kapitalni izdaci su predviđeni u iznosu 231.000 KM, što znači da je ostvarenje 52,70% u odnosu na plan. 

Nabavka automobila za invalide 100% I grupe je izvršena u skladu sa Odlukom Vlade FBiH o kriterijima i načinu dodjele putničkih automobila ovoj kategoriji. Ukupno je nabavljeno i dodjeljeno osam (8) putničkih automobila marke Škoda Fabia, pojedinačne vrijednosti 12.090 KM, od proizvođača ASA AUTO Sarajevo.

Preporuka:
Utvrditi na koji način i kome se dodjeljuju sredstva koja Ministarstvo odobrava na ime boračko-invalidske zaštite, kao i način upotrebe odobrenih sredstava,

Utvrditi stvaran boj korisnika prava boračko-invalidske zaštite i pojedinačne iznose tih prava, kao i njihovu usklađenost sa primjenjivim propisima u pogledu pravne osnovanosti ostvarivanja prava i finansijskih iznosa ostvarenih prava,

Obezbjediti da evidencije izdataka za invalidnine po kantonima/županijama, kao i evidentiranje rashoda za proviziju PTT iz pomoćnih evidencija budu usklađane sa evidencijama iskazanim u glavnoj knjizi, 

Povrat neisplaćenih invalidnina evidentirati kao deponovane obaveze, a ne kao umanjenje rashoda, u skladu sa Pravilnikom o knjigovodstvu budžeta u FBiH,

Formirati komisiju za dodjelu pomoći u liječenju boračke populacije,

Rashode priznavati i evidentirati u obračunskom periodu u kom su i nastali, bez obzira kad je izvršeno i samo plaćanje,

Nabavku materijala vršiti u skladu sa Uredbom o nabavci roba, vršenju usluga i ustupanju radova,

Uposlenici svoja prava po osnovu Zakona o radnim odnosima i plaćama službenika organa uprave u FBiH mogu ostvarivati samo na osnovu Rješenja nadležnog rukovodioca, u kome se tačno navodi osnov isplate,

Naknade za topli obrok i dnevnice za službeni put se, prema Uredbi o naknadama i drugim materijalnim pravima rukovoditelja izvršnih organa vlasti FBiH i službenika federalnih ministarstava i drugih tjela federalne uprave, međusobno isključuju,
Pridržavati se Zaključka Vlade o ograničenju troškova službenih mobilnih i fiksnih telefona,

Uspostaviti evidenciju utroška goriva po pređenom kilometru.
5.5 STALNA SREDSTVA

Prema bilansnim pozicijama Bilansa stanja na dan 31.12.2002.godine struktura stalnih sredstava je bila sljedeća:

	R/B
	Vrsta

stalnih sredstava
	Stanje

10.01.02
	Povećanje
u  2002.g.
	Smanjenje
u 2002.g.
	Nabavna

vrijedn.
	Ispravka vrijednos.
	Sadašnja vrijednst.

	1.
	Namještaj
	 46.608,75
	 757,52
	884,00
	46.482,27
	25.250,90
	21.231,37

	2.
	Kompjuterska oprema
	 157.539,00 
	-
	13.038,30
	144.500,70
	125.198,36
	19.302,34

	3.
	Oprema za prenos poda.
	23.743,14
	-
	5.945,08
	17.798,06
	12.464,30
	5.333,76

	4.
	Ostale kancela. mašine
	16.847,00
	-
	12.950,00
	3.897,00
	1.897,69
	1.999,31

	5.
	Motorna vozila
	123.100,00
	-
	-
	123.100,00
	55.876,45
	67.223,55

	6.
	Djela likovne umjetnos.
	500,00
	-
	-
	500,00
	-
	500,00

	7.
	Stalna sreds. u pripremi
	-
	24.264,52
	-
	24.264,52
	-
	24.264,52

	U K U P N O
	368.337,89
	25.022,04
	32.817,38
	360.542,55
	220.687,70
	139.854,85


U toku 2002. godine izvršena je nabavka stalnih sredstava u vrijednosti od 25.022,04 KM, od čega namještaja u vrijednosti 757,52 KM i stalna sredstva u pripremi 24.264,52 KM. Stalna sredstva u pripremi odnose  se na unaprijed  plaćene  fakture dobavljačima za kompjutersku opremu, biro opremu i električne grijalice. Prilikom nabavke stalnih sredstava u 2002. godini, a prema preporuci Tima za reviziju ispoštovana je Uredba o nabavi roba i usluga  i ustupanju radova.

Uvidom u dokumentaciju utvrđeno je da  je ponovo utvrđena vrijednost umjetničkim slikama koje se potpuno otpisane u ranijem periodu, što nije u skladu sa RS FBiH 16. i da je u ukupnoj nabavi stalnih sredstava Ministarstva sadržana i nabavka sitnog inventar, što nije u skladu sa članom 71. Pravilnika o knjigovodstvu budžeta-proračuna u FBiH. 

Rješenjm broj 05-14-1917/02 imenovana  je  komisija za popis stalnih sredstava i sitnog inventara. Komisija je izvršila  naturalni  popis i dostavila Službi za zajedničke poslove organa i tjela FBiH (koja vodi stalna sredstva Ministarstva) bez sačinjenog izvještaja o popisu iz kojeg bi se vidjelo da je vršeno usklađenje knjigovodstvenog i stvarnog stanja, što je suprotno članu 73, 74. i 75. Pravilnika o knjigovodstvu budžeta FBiH.

Komisija je predložila da se stalna sredstva koja su već duže vrijeme van upotrebe isknjiže iz knjigovodstva. Ministarstvo je prihvatilo zapisnik komisije o rashodovanju stalnih sredstava i donijelo Odluku o otpisu stalnih sredstava.

Uvidom u popisne liste utvrđeno je da Ministarstvo nije posebno popisalo osnovna sredstva data na revers, a odnose se na data stalna sredstva općinskim službama za boračko-invalidsku zaštitu još iz 1998. godine, niti je Ministarstvo dobilo popisne liste od istih, kojima su data stalna sredstva.

Preporuka: 

Redovan godišnji popis obavljati  u skladu sa članom 73, 74. i 75. Pravilnika o knjigovodstvu budžeta FBiH,

Za jednom otpisana materijalna stalna sredstva se ne može ponovo procjeniti sadašnja vrijednost i vršiti otpis, mada se sredstvo i dalje upotrebljava, u skladu sa stavom 23 RS FBiH 16,

Isknjižiti sitan inventar iz evidencije stalnih sredstava i proknjižiti ga na odgovarajuća konta, u skladu sa Pravilnikom o knjigovodstvu budžeta/proračuna u FBiH.

5.6 OBAVEZE-OBVEZE

Tim za reviziju je vršio reviziju stanja obaveza na dan 31.12.2002. g. Ministarstva u periodu od 05.06. do 10.06.2003. godine i utvrđeno je da su evidentirane obaveze Ministarstva iznosile 2.502.099 KM, s tim da u okviru ovih obaveza nisu bile iskazane obaveze prema zaposlenim u iznosu od 39.740 KM.
Na obrascu Bilans stanja, koji je Uredu za reviziju dostavljen nakon izvršene revizije, iskazane kratkoročne obaveze iznose 2.667.943 KM. 
Obzirom da je utvrđena razlika u iznosu 126.104 KM, Tim za reviziju predlaže Ministarstvu da preispita uzroke nastanka ove razlike i uskladi knjigovodstveno stanje obaveza sa stvarnim stanjem obaveza.

Na osnovu izvršene revizije za 2002. godinu, kao i na osnovu Izvještaja o reviziji za 2001. i 2000. godinu revizijski tim je došao do zaključka da je praksa Ministarstva da se rashodi evidentiraju u momentu plaćanja, a ne u periodu u kojem je obaveza za plaćanje nastala, što nije u skladu sa članom 21. Uredbe o računovodstvu budžeta/proračuna u FBiH i Pravilnikom o knjigovodstvu budžeta/proračuna u FBiH. Ovo znači da Ministarstvo ima obaveze za neisplaćene invalidnine i izuzetno materijalno obezbijeđenje koje nisu iskazane u Bilansu stanja, i to za periode:

	- neisplaćene obaveze iz 1998. godine 





	60.000.000 KM, 

	- neisplaćene obaveze iz 1999. godine





	36.000.000 KM,

	- neisplaćene obaveze iz 2001. godine, invalidnine i izuzetno materijalno obezbjeđenje za mjesec mart za sve kantone i županije u iznosu


	23.700.000 KM,

	- neisplaćene invalidnine i izuzetno materijalno obezbjeđenje i proviziju za 12/02 za Unsko-sanski kanton i Zeničko-dobojski kanton

   
	4.641.549 KM


Nije izvršen obračun, ni isplata mjesečne naknade za izuzetno materijalno obezbjeđenje (IMO) za period od avgusta do decembra 1998. godine, za period od januara do marta 1999. godine i za mart 2001. godine. Iznos je utvrđen na bazi budžetom odobrenog mjesečnog iznosa za ove naknade, a pojedinačni zahtjevi od kantona po korisnicima prava nisu dostavljeni  Ministarstvu jer nije bilo sredstava za isplatu. Tim za reviziju potvrđuje da isplata za navedene periode nije izvršena, ali ukupan iznos izračunat na bazi mjesečnog plana nije u mogućnosti da potvrdi.

Iznos od 4.641.549 KM nije evidentiran u finansijskim izvještajima kao obaveza Ministarstva, iako se odnosi na naknade invalidnina za 12/2002 (za dva kantona), već je evidentiran kao rashod 2003. godine i isplaćen je 21.01.2003. g. na teret odobrenih sredstava za 2003. godinu.

U Ministarstvu nije vršeno usklađivanje naknade inavalidnina i izuzetnog materijalnog obezbjeđenja sa rastom prosječnih plaća u FBiH od maja 1996. godine do decembra 2002. godine po osnovu primjene Zakona o osnovnim pravima vojnih invalida i porodica palih boraca i Zakona o izuzetnom materijalnom obezbjeđenju ratnih vojnih invalida.

Redovnim godišnjim popisom nije obuhvaćen popis obaveza, dakle nije utvrđeno stvarno stanje obaveza na dan 31.12.2002. godine, niti je izvršeno usklađivanje obaveza iskazanih u knjigovodstvu sa stvarnim stanjem, što je u suprotnosti sa članom 73, 74. i 75. Pravilnika o knjigovodstvu budžeta/proračuna u FBiH.

Protiv Ministarstva, a po osnovu ličnih i porodičnih invalidnina i izuzetnog materijalnog obezbjeđenja pokrenuto je 539 tužbi  sa ukupno utuženim iznosom od 1.687.286 KM. 

U prvim presudama po navedenim tužbama, koje još nisu pravosnažne, općinski sudovi smatraju da tužbeni zahtjevi po osnovu lične i porodične invalidnine nisu osnovani, jer su ove obaveze izmirene putem certifikata. Tužbene zahtjeve po osnovu izuzetnog materijalnog obezbjeđenja općinski sudovi smatraju osnovanim, s obzirom da dug do danas nije izmiren na bilo koji način. 

Stav Ministarstva je da su tužbeni zahtjevi neosnovani, pozivajući se na član 1, stav 2. Zakona o budžetima/proračunima u FBiH i tumačeći ga na način da ukoliko Budžetom FBiH nisu planirana, niti obezbjeđena potrebna sredstva za svaku tekuću godinu, na ime isplata  i usklađivanja mjesečnih novčanih primanja sa povećanjem prosječne plaće u FBiH, onda se ne može, niti mora vršiti isplata ni usklađivanje, bez obzira što je ta mogućnost utvrđena važećim propisima iz oblasti boračko-invalidske zaštite. Revizijski tim ne može prihvatiti ovakav stav, iz razloga što je Ministarstvo bilo dužno evidentirati svoje obaveze, i na temelju svojih obaveza, uzimajući u obzir i ostale relevantne faktore, bilo je dužno planirati potrebna sredstva za budžetsku godinu.
Preporuka:

Obaveze treba knjižiti u mjesecu kada je faktura ili drugi dokument o nastaloj obavezi primljen, odnosno u mjesecu na koji se odnosi, u skladu sa članom 40, stav 2. Pravilnika o knjigovodstvu budžeta/proračuna u FBiH,
Najmanje jedanput godišnje uskladiti stanje obaveza iskazanih u knjigovodstvu sa stvarnim stanjem utvrđenim popisom, u skladu sa članom 73. Pravilnika o knjigovdstvu budžeta/proračuna u FBiH.

6 RAČUNOVODSTVO

Knjigovodstvo Ministarstva se, u skladu sa Pravilnikom o unutrašnjoj organizaciji, vodi u Sektoru za finansije i informacioni sistem, u Odsjeku za finansije. Međutim, sistematizacija radnih mjesta u Odsjeku za finansije nije organizovana na način da obezbijedi efikasnu računovodstvenu funkciju u uslovima trezorskog poslovanja. Naime, u 2002. godini, Zakonom o trezoru u FBiH uspostavljen je jedinstveni račun Trezora. Trezor osigurava evidenciju transakcija i poslovnih događaja putem sistema glavne knjige. Ministarstvo putem instalirane vlastite radne stanice, on line vezom, samostalno vrši unos podataka o stvorenim obavezama i ispostavlja Trezoru zahtjev za plaćanje.

Na osnovu uvida u organizaciju rada i stvarnog funkcionisanja Odsjeka za finansije utvrđeno je da se nije vršila kontrola pravilnosti i tačnosti unosa podataka u Trezor. Računovodstvena kontrola propisana Uputstvom o izvršavanju budžeta/proračuna sa jedinstvenog računa Trezora je bila samo formalnog, ali ne i suštinskog karaktera. Nedovoljna saradnje na relaciji Ministarstvo – Trezor, kao i nedovoljno poznavanje funkcionisanja aplikacije za trezorsko poslovanje stvorili su mnoge nejasnoće i dileme u Ministarstvu, koje su za posljedicu imale nastajanje grešaka i propusta u evidentiranju finasijskih transakcija. Ministarstvo nema Pravilnik o knjigovodstvu, kao ni posebno uređene računovodstvene politike za specifično evidentiranje poslovnih događaja. Sve to je uticalo da u Ministarstvu nisu ispoštovana u cjelosti računovodstvena načela tačnosti, istinitosti, pouzdanosti, sveobuhvatnosti, blagovremenosti i pojedinačnog iskazivanja pozicija, kao ni računovodstveno načelo modificiranog nastanka događaja.

Obračun i isplata plaća i pomoćna knjiga stalnih sredstava Ministarstva se vodi u Stručnoj službi za zajedničke poslove organa i tjela Vlade FBiH.

Nisu sačinjeni periodični finansijski izvještaji i godišnji obračun za 2002. godinu u rokovima predviđenim Pravilnikom o finansijskom izvještavanju i godišnjem obračunu budžeta/proračuna u FBiH.

Preporuka:
Sistematizaciju radnih mjesta uskladiti sa potrebama trezorskog načina poslovanja,
Računovodstvo organizovati i voditi u skladu sa odredbama Uredbe o računovodstvu budžeta/proračuna u FBiH, Pravilnika o knjigovodstvu budžeta proračuna u FBiH i Uputstva o izvršavanju budžeta/proračuna sa jedinstvenog računa Trezora,
Sačiniti pravilnik o knjigovodstvu kojim bi se uredile određene specifične potrebe Ministarstva.

7 ZAKLJUČAK
Na osnovu izvršene revizije finansijskih/financijskih izvještaja/izvješća za 2002. godinu Ministarstva Ured za reviziju budžeta/proračuna FBiH preporučuje: 

Donijeti Jedinstven zakon korisnika prava boračko-invalidske zaštite,

Upravni i finasijski nadzor izvršavanja zakona i drugih propisa iz oblasti boračko-invalidske zaštite provoditi u skladu sa utvrđenim nadležnostima Ministarstva,
Utvrditi stvaran broj korisnika prava boračko-invalidske zaštite i pojedinačne iznose tih prava, kao i njihovu usklađenost sa primjenjivim propisima u pogledu pravne osnovanosti ostvarivanja prava i finansijskih iznosa ostvarenih prava,

Pridržavati se Pravilnika o knjigovodstvu budžeta u FBiH u dijelu koji se odnosi na evidentiranje povrata neisplaćenih invalidnina, priznavanje rashoda i obaveza u skladu sa načelom modificiranog nastanka događaja, kao i na redovan godišnji popis sredstava i obaveza,

Formirati komisiju za dodjelu pomoći u liječenju boračke populacije radi obezbjeđenja transparentnosti,

Nabavku materijala vršiti u skladu sa Uredbom o nabavci roba, vršenju usluga i ustupanju radova, 

Ostvarivanje prava iz radnog odnosa uskladiti sa odredbama važećih propisa,

Uspostaviti funkciju interne kontrole kao skup postupaka kojih će se pridržavati svi uposleni, a u svrhu postizanja ciljeva na području efikasnog poslovanja, pouzdanog finansijskog izvještavanja i usklađenosti sa zakonskim propisima, 

Sistematizaciju radnih mjesta uskladiti sa potrebama trezorskog načina poslovanja,

Računovodstvo organizovati i voditi u skladu sa odredbama Uredbe o računovodstvu budžeta/proračuna u FBiH, Pravilnika o knjigovodstvu budžeta proračuna u FBiH i Uputstva o izvršavanju budžeta/proračuna sa Jedinstvenog računa trezora,

Sačiniti Pravilnik o knjigovodstvu kojim bi se uredile određene specifične potrebe Ministarstva.

KOMENTAR

U ostavljenom roku, Federalno Ministarstvo za pitanje boraca i invalida odbrambeno-oslobodilačkog rata/Federalno Ministarstvo za pitanje branitelja i invalida domovinskog rata,  dopisom broj: 05-41-914/03, očitovalo se na Izvještaj o obavljenoj reviziji finansijskih izvještaja za 2002. godinu.

U dopisu su data obrazloženja pojedinih navoda iz Izvještaja, sa napomenom da su neke od preporuka Ureda za reviziju već ispoštovane tokom 2003. godine, a da su neke u toku realizacije. Prihvatajući preporuke Ureda za reviziju budžeta/proračuna u FBiH, Ministarstvo navodi da je već sačinilo Operativni program mjera sa, konkretnim definiranim zadacima, određujući odgovorne nosioce zadataka i rokove za realizaciju istih, a koji se odnose na slijedeće oblasti:

· izrada jedinstvenog zakona o pravima boraca,

· jačanje upravnog i finansijskog nadzora u izvršavanju zakona iz oblasti boračko-invalidske zaštite,
· jačanje funkcije interne kontrole, uključujući i računovodstvenu kontrolu.
[image: image8.emf]Grafički prikaz planiranih, raspoloživih sredstava za izvršenje i ostvarenih rashoda

 za 2002 godinu. 

43.100

585.060 231.000

43.100

299.909 231.000

38.398

212.835 121.742

342.062.976

477.500

312.824.276

507.198

311.815.165

461.642

Plaće naknade Doprinos

poslodavca

Izdaci za materijal i

usluge

Tekući grantovi  Kapitalni izdaci

Budžet

Budžet evidentiran u Trezoru

budžeta

Uz prezentiranje navedenih mjera, Ministarstvo ističe da će, u kratkom roku, realizirati planirane aktivnosti.

Sheet1

		Rb		Opis		2002.  godina

						Budžet		Budžet evidentiran u Trezoru		Izvršenje		Index

										budžeta

		1		2		3		4		5		6(5/3)

		A. RASHODI I IZDACI (I+II)				343,399,636		313,905,483		312,649,782		91.04

		I   Tekući rashodi				343,168,636		313,674,483		312,528,040		91.07

		Plaće naknade				477,500		507,198		461,642		96.67

		1		Bruto plaće i naknade		387,500		387,500		345,247		89.09

		2		Naknade troškova zaposlenih		90,000		119,698		116,395		129.32

		3		Doprinos poslodavca		43,100		43,100		38,398		89.09

		Izdaci za materijal i usluge				585,060		299,909		212,835		36.37

		4		Putni troškovi		4,704		26,718		11,737		249.51

		5		Izdaci za energiju		2,940		11,940		5,493		186.83

		6		Izdaci za komunalne usluge		6,860		38,860		38,499		561.2

		7		Nabavka materijala		10,290		12,911		10,760		104.56

		8		Izdaci za usluge prijevoza i goriva		13,818		33,818		25,974		187.97

		9		Izdaci za tekuće održavanje		10,878		14,352		11,247		103.39

		10		Izdaci za osiguranje i bank.usluge		8,624		3,624		552		6.4

		11		Ugovorene i dr. usluge		526,946		157,685		108,573		20.6

		Tekući grantovi				342,062,976		312,824,276		311,815,165		91.15

		12		Grantovi pojedincima		308,100,000		308,340,300		307,837,742		99.91

		13		Grantovi pojedincima za neisplaćene obaveze iz prethodnih godina		29,479,000		-		-		0

		14		Grantovi neprofitnim organizacijama		4,483,976		4,483,976		3,977,423		88.7

		Kapitalni izdaci				231,000		231,000		121,742		52.7

Sheet1

		Rb		Opis		2002.  godina

						Budžet		Budžet evidentiran u Trezoru		Izvršenje		Index

										budžeta

		A. RASHODI I IZDACI (I+II)				343,399,636		313,905,483		312,649,782		91.04		100.15%

		I   Tekući rashodi				343,168,636		313,674,483		312,528,040		91.07

		Plaće naknade				477,500		507,198		461,642		96.67		0.15%

		1		Bruto plaće i naknade		387,500		387,500		345,247		89.09		0.11%		0.22%		Ostali izdaci za materijal i usluge

		2		Naknade troškova zaposlenih		90,000		119,698		116,395		129.32		0.04%

		3		Doprinos poslodavca		43,100		43,100		38,398		89.09		0.01%

		Izdaci za materijal i usluge				585,060		299,909		212,835		36.37		0.07%

		4		Putni troškovi		4,704		26,718		11,737		249.51

		5		Izdaci za energiju		2,940		11,940		5,493		186.83

		6		Izdaci za komunalne usluge		6,860		38,860		38,499		561.2

		7		Nabavka materijala		10,290		12,911		10,760		104.56

		8		Izdaci za usluge prijevoza i goriva		13,818		33,818		25,974		187.97

		9		Izdaci za tekuće održavanje		10,878		14,352		11,247		103.39

		10		Izdaci za osiguranje i bank.usluge		8,624		3,624		552		6.4

		11		Ugovorene i dr. usluge		526,946		157,685		108,573		20.6

		Tekući grantovi				342,062,976		312,824,276		311,815,165		91.15

		12		Grantovi pojedincima		308,100,000		308,340,300		307,837,742		99.91		98.46%

		13		Grantovi pojedincima za neisplaćene obaveze iz prethodnih godina		29,479,000		-		-		0

		14		Grantovi neprofitnim organizacijama		4,483,976		4,483,976		3,977,423		88.7		1.27%

		Kapitalni izdaci				231,000		231,000		121,742		52.7		0.04%






